Divilgasyon: Dokiman sila sèlman pou rezon enfòmatif e enfòmasyon sou devlopman politik. Dokiman sila pa reprezante yon deklarasyon jiridik ki obligatwa. Sa ki make nan dokiman sila gendwa chanje dapre diskresyon Biwo egzekitif pou sante e sèvis sosyal la (Executive Office of Health and Human Services, EOHHS). Desizyon final sou politik yo ap tabli dapre règleman MassHealth yo e dapre direktiv sou-règlemantè yo.

Apèl trimyestriyèl pou manm e fanmi nan jesyon ka kominotè: 29 janvye 2026
AJANDA
	Sijè
	Ki lè

	Apèsi sou pwogram CCA a e sou chanjman ki pwopoze
	1:00 – 1:30 pm

	Kesyon e kòmantè sou sèvis CCA yo
	1:30 – 2:00 pm

	Mizajou sou lòt sèvis CSN
	2:00 – 2:10 pm

	Kòmantè manm CCM yo e fanmi CCM yo
	2:10 – 2:30 pm



Kesyon e kòmantè sou sèvis CCA yo
Fanmi CCM yo mande: Kòman pou fè ajisteman rapid yon otorizasyon annavans pou transfere responsablite enfimyè ki admisib ale nan yon otorizasyon CCA lè yon enfimyè absan?
Konbyen tan li pran an jeneral pou yon otorizasyon annavans ajiste nan sitiyasyon sa yo?
Repons OLTSS: Pou fè ajisteman sa yo, se pou manm oswa fanmi yo kontakte responsab klinik la e ajans lan (anplwayè) osito sa posib. Lè yon manm oubyen yon fanmi pale avèk responsab klinik la, y ap resevwa yon otorizasyon aloral pou chanjman ki pral fèt la e CCM ap kontakte ajans lan pou l konfime sa. Yonfwa fanmi yo resevwa otorizasyon aloral nan men CCM epi konfime nouvo è yo avèk ajans lan, y ap ka kontinye avèk è CCA yo. PA a ap gen yon ajisteman retwoaktif pou reprezante chanjman sa a.
Fanmi CCM yo mande: Si yon manm itilize tout è CCA pa li a e yon enfimyè absan poutèt li malad, èske fanmi an ka transfere è enfimyè yo nan CCA pou jou sa a epi siyale responsab klinik la sou sa?
Repons OLTSS: Yon fanmi ka sèlman fè sa si yo gen è disponib nan otorizasyon CSN pa yo a ki ta ka nan yon otorizasyon CCA. Fanmi pa ka transfere an jeneral tout è enfimyè pou yon jou nan è CCA.
Fanmi CCM yo mande: Èske è opsyon PCA toujou ka itilize si yon fanmi transfere tout responsablite PCA enpòtan yo nan otorizasyon CCA li a?
Repons OLTSS: Wi. Fanmi toujou gendwa chwazi gen opsyon PCA a lè è CSN otorize yo founi nan yon PA PCA. Yon fanmi gendwa sèvi ak è PCA yo lè yo pa ka ranpli avèk swen enfimyè.
Sepandan, si yon fanmi transfere tout aktivite lavi kotidyen (ADL) PCA yo nan otorizasyon CCA li a, li p ap ka gen otorizasyon pou sèvis PCA dirèk. Sèvis PCA dirèk gendwa sèlman otorize si yon manm gen omwen de ADL sou otorizasyon li an e evalyasyon PCA li a.
Fanmi CCM yo mande: Chak ki lè pou yon fanmi fè yon evalyasyon pou CCA? Amezi yon timoun ap grandi, li gendwa nesesè pou gen plis tan pou konplete responsablite yo.
Repons OLTSS: Ou gendwa mande pou yon lòt evalyasyon nenpòt lè si nesesite medikal yon manm chanje. Sa gen ladan tan li pran pou konplete responsablite yo. CCA evalye manm yo chak ane pou nesesite medikal (pou timoun) e chak dezan (pou moun majè ki gen 21 an oubyen plis).

Èske è sa yo anplis pase è CCA ebdomadè ki deja otorize yo?

Repons OLTSS: Fanmi yo dwe kolabore avèk anjans ki anboche yo pou faktire retwoaktivman pou è nan sitiyasyon sa yo. CCM ka fè chanjman PA retwoaktif pou pèmèt pou sa. Fanmi ka mande responsab klinik la tou pou l kontakte ajans lan sou sa.

Fanmi CCM yo mande: Èske gen yon mwayen pou paran siyale enkyetman konsènan ajans k ap founi fanmi yo sèvis oubyen k ap anboche yo kòm CCA?

Repons OLTSS: Si yon fanmi gen enkyetman konsènan yon ajans CSN oubyen yon enfimyè endepandan, yo ka siyale sa dirèkteman bay responsab klinik la. Non ajans presi ka pataje tou avèk ekip CSN MassHealth la.

Fanmi CCM yo mande: Ki kondisyon laj la pou vin yon CCA?

Repons OLTSS: Se pou w gen 18 an oubyen plis pou w ka yon CCA.

Fanmi CCM yo mande: Èske yon RN oubyen LPN ki deja ap travay nan kay la ka sipèvize yon CCA (depi paran e enfimyè a travay pou menm ajans lan)?

Repons OLTSS: Wi. MassHealth pèmèt yon RN ki deja ap travay nan kay la e ki travay pou menm ajans founisè CCA a travay la founi sipèvizyon CCA a. Depi premye fevriye 2026, MassHealth pèmèt tou pou LPN yo founi sipèvizyon CCA. Sepandan, konnen tanpri kèk ajans CSN gendwa pa ka pèmèt LPN yo sipèvize sèvis CCA yo si òganism akreditasyon pa yo a entèdi pou LPN yo founi sipèvizyon.

Fanmi CCM yo mande: Pouki manm CCM yo entèdi jwenn pi gwo tarif swen konplèks pou PCA?

Repons OLTSS: Pa gen okenn entèdiksyon pou manm CCM yo jwenn tarif swen konplèks PCA a. Pou kalifye pou tarif swen konplèks la, se pou yon manm MassHealth gen youn nan entèvansyon kalifikatif yo pou tarif swen konplèks PCA a nan otorizasyon PCA pa yo a - soutyen avèk alimantasyon nan sonn (manm pedyatri e manm ki majè) e/oubyen stimilasyon rektal dijital (sèlman pou moun majè). Si manm yo sèlman gen opsyon PCA e pa gen è PCA estanda, yo pa ka kalifye pou tarif swen konplèks la. Sa se poutèt è PCA pa yo a pa baze sou yon evalyasyon PCA.

Fanmi CCM yo mande: Èske CCA ap afekte poutèt koupi nan bidjè PCA a nan ane 2027 la?

Repons OLTSS: CCA e PCA se de pwogram apa. Bidjè PCA a pa gen okenn enpak sou CCA.

Fanmi CCM yo mande ki tarif pèy CCA a e egzijans pou repatisyon salè 65% an. Fanmi mande kòman yo ka konnen ki ajans ki peye pi bon tarif e kilès ki pran plis pou frè jeneral? Yo esprime ke mande fanmi yo kontakte yon ajans endividyèl pou mande kesyon sou tarif pèy ajans lan se twòp sa. Fanmi yo mande pou MassHealth mete presyon sou ajans yo pou gen plis transparans sou sijè sa a.

Repons OLTSS: Poutèt transfè salè 65% an, ajans yo dwe ofri yon minimòm $29.25 pou salè CCA yo. MassHealth pa gen ni enfòmasyon ni kontwòl siplemantè sou to renimerasyon ajans yo. Transfè salè 65% pou CCA a te detèmine nan analiz done salè sou done plizyè ane.

Fanmi CCM yo esprime yo swete pou repatisyon salè yo depase 65% epi yo mande pou plis lajan konsakre pou peman salè yo.

Repons OLTSS: Transfè salè 65% an te devlope nan analiz done sou salè e frè jeneral pou founisè ajans yo apati rapò sou frè ki soumèt chak ane. MassHealth pral kontinye egzamine rapò sou done sou frè ajans CSN yo, ki gen ladan l repatisyon pou frè sèvis CCA yo. MassHealth gendwa fè ajisteman sou repatisyon salè CCA si li detèmine plis nan tarif CCA a ka transfere nan salè. Pou lemoman, MassHealth pa wè done finansyè CSN ki montre ajans ap fè gwo pwofi sou sèvis CCA yo. Frè jeneral yo enpòtan pou founisè ajans yo e yo varye dapre sèvis la. Pa egzanp, frè jeneral pou sèvis edan nan swen adomisil se apeprè 50%. Pou sèvis CSN, frè jeneral se apeprè 25 - 30%. Kèk egzanp pou frè jeneral ki enpòtan se benefis anplwaye yo, sistèm elektwonik pou dosye medikal, taks baze pou anplwayè e rekritman. Salè pèsonèl endirèk yo, tèlke sa pou responsab biwo a, moun ki pwograme orè yo, sipèvizè klinik, e moun ki voye fakti reprezante tou frè enpòtan pou ajans yo.

Fanmi CCM yo mande: Èske gen moun ki sipèvize kòman ajans yo kouvri frè jeneral yo?

Repons OLTSS: Chak ane, MassHealth egzaminen finans ajans yo atravè plizyè rapò finansye.

Fanmi CCM yo esprime enkyetid lè ajans CSN yo pa pèmèt pou fanmi yo itilize sèvis CCA pou è siplemantè. Sèten egzije fanmi yo gen è CSN avèk ajans lan pou yo anboche kòm yon CCA. Fanmi yo mande pou MassHealth egzije ajans yo peye è siplemantè e fikse egzijans presi sou to salè.

Repons OLTSS: MassHealth gen yon otorite limite sou pratik anbochaj ajans CSN yo. Ajans CSN yo souvan mete limit pou CCA yo travay è siplemantè poutèt ajans lan oblije peye tarif è siplemantè, men ajans lan pa ka jwenn yon pi gwo tarif ranbousman nan men MassHealth. Pou kounyela, gen yon limit sou tarif yo pou sèvis MassHealth.

Fanmi CCM yo mande: Èske yo ka travay kòm CCA pou de ajans diferan si yo gen plis pase 40 è nan PA CCA pa yo a?

Repons OLTSS: Wi, fanmi ka travay pou plizyè ajans pou ranpli tout è CCA yo ki otorize.

Fanmi CCM yo mande: Èske ajans yo ap anboche yon fanmi sèlman pou detwa èdtan pa semèn si yo bezwen ranpli è siplemantè apre 40 è? Èske yon ajans ka senpleman peye fanmi pou tout è ki otorize yo anplis pase 40 è san yo pa peye yon tarif è siplemantè?

Repons OLTSS: MassHealth pa gen yon è minimòm oubyen è maksimòm pa semèn ki obligatwa pou sèvis CCA yo. Ajans yo gendwa gen kondisyon espesyal pou anplwa. Sa yo gendwa diferan nan chak ajans. Lwa travay eta yo oblije ajans yo peye tarif è siplemantè pou anplwaye ki travay plis pase 40 è pa semèn.

Fanmi CCM yo mande: Èske yo oblije itilize app e teknoloji pou anrejistre è e dokiman CCA yo, olye yo sèvi ak fèy papye?

Èske gen yon jan pou pèmèt dokimantasyon sou papye ki ka mete ajou pita anliy lè li pi pratik?

Fanmi yo pataje tou anrejistre tan avan e apre pa toujou fè sans pou fanmi yo lè yo kontinye founi pitit yo swen anvan epi apre yon relèv.

Repons OLTSS: MassHealth pa oblije gen dokimantasyon anliy. Se yon desizyon chak ajans pran. MassHealth ka pataje kòmantè sa yo bay dirijan ajans yo pou yo pale sou sa.

Fanmi CCM yo mande: Èske è sonn gastrik yo gendwa pataje ant otorizasyon CCA e PCA?

Repons OLTSS: Wi, si gen plizyè alimantasyon nan sonn gastrik pa jou e CCA a e PCA a chak fè alimantasyon an nan moman diferan.

Fanmi CCM yo mande: Èske PCA ka founi soutyen nan alimantasyon nan sonn si gen yon risk pou gen aspirasyon?

Repons OLTSS: Alimantasyon nan sonn pou yon manm ki nan risk pou gen aspirasyon se yon sèvis swen espesyalize e gendwa fèt sèlman pa yon pwofesyonèl swen sante, yon paran, oubyen yon responsab legal. Se pou PCP yon manm detèmine si yon manm nan risk pou l fè yon aspirasyon.

Fanmi CCM yo mande: Èske gen travay k ap fèt pou pèmèt è opsyon PCA yo peye selon tarif swen konplèks la si kritè yo satisfè?

Repons OLTSS: Si yon manm kalifye pou swen konplèks PCA, tarif swen konplèks la ap aplike tou sou è opsyon PCA yo. Pou kalifye pou tarif swen konplèks PCA a, se pou manm lan gen entèvansyon kalifikatif selon evalyasyon estanda PCA a e PA PCA a.

Fanmi CCM yo esprime enkyetid sou sa ki konsène kritè pou tarif swen konplèks PCA epi pataje ke tarif sa a ta dwe pi gwo pou akomode manm ki gen bezwen swen total ki pi konplèks.

Repons OLTSS: Entèvansyon kalifikatif pou tarif swen konplèks PCA yo te devlope pa ekip PCA MassHelath la ansanm ak konsèy mendèv PCA a.

Fanmi CCM yo pataje enkyetid sou ajans ki pa konsistan nan politik CCA yo a epi yo mande si gen yon jan pou MassHealth gen plis kontwòl sou politik ajans yo.

Repons OLTSS: MassHealth, antan yon ajans Medicaid, gen yon sipèvizyon e otorite limite sou politik e pratik ajans yo. Men, MassHealth toujou enterese nan ranfòse pwoteksyon manm yo lè sa apwopriye dekwa pou asire kalite swen yo. Si gen politik presi ki preyokipe w, ou gendwa pale sa avèk MassHealth.

Fanmi CCM yo mande pou yon mizajou sou estati pwogram fleksib CSN anvè CCA poutèt alèkile gen yon modifikatè nan faktirasyon ki anplas pou suiv è opsyon PCA.

Repons OLTSS: Gen yon modifikatè nan faktirasyon pou opsyon PCA a. Gen aktyèlman yon ranvwa sou tarif yo ki anplas pou sèvis MassHealth. Sa ki vle di nou pa ka ajoute okenn nouvo pwogram ni amelyore pwogram ki la deja.

Fanmi CCM yo mande: Etandone klima bidjetè a, èske MassHealth konsidere è CCA yo pou yo koute mwens pou eta a pase è CSN yo? Sa ta pèmèt ekonomize frè.

Repons OLTSS: Bidjè pou pwogram CCM lan tabli an fonksyon itilizasyon, men pa sou è ki otorize yo. Li ta vreman difisil pou soutni yon opsyon CCA fleksib ta pèmèt eta a ekonomize frè.

Fanmi CCM yo mande si egzonerasyon taks federal la ki aplike sou PCA yo aplike sou CCA yo tou?

Repons OLTSS: Egzonerasyon sa a pa aplike pou sèvis CCA yo. Egzonerasyon sa a sèlman aplike sou sèvis PCA ki rezide nan kay la. Se sendika PCA a ki te fè demann sa a e nesesite yon aplikasyon e yon peman $25,000 bay IRS.

Fanmi CCM yo mande: Èske gen yon opsyon CCA endepandan tankou pwogram enfimyè endepandan an?

Repons OLTSS: Pa gen yon opsyon CCA endepandan. CCA yo dwe anboche pa yon ajans CSN.

Fanmi CCM yo esprime enkyetman sou entwodiksyon CCA ap fè tarif è enfimyè ki pa ranpli parèt pi piti, ki pral fè li pi difisil pou jistifye ogmantasyon tarif yo nesesè. Fanmi yo mande pou MassHealth mete anplas yon transfè salè pou swen enfimye.

Repons OLTSS: Nonm mwayen è ki konvèti de CSN nan CCA se 3.5 è pa semèn. MassHealth an mezi pou l suiv è sa yo pou yo ka konsidere nan egzaminasyon è CSN ki pa ranpli yo.

Fanmi CCM yo mande pou pi bon resous ki gen pou nouvo paran aprann sou pwogram CCA e konnen si yo kalifye pou li.

Repons OLTSS: Se pou fanmi CCM yo kontake responsab klinik pa yo a pou yo jwenn plis enfòmasyon sou pwogram CCA a. Gen enfòmasyon disponib tou nan paj wèb fanmi CCM lan isit la.

Kòmantèj manm CCM e fanmi CCM sou lòt sèvis CSN

Fanmi CCM yo pataje jan li nesesè pou gen kowòdinasyon ka pou manm e fanmi CCM yo epi yo pataje anpil preyokipasyon fanmi yo gen kapab trete nan inisyatif sa a. Fanmi yo esprime fristrasyon yo fasa mank transparans sou sa ki konsène sitiyasyon pou jwenn jesyon ka epi yo mande si gen okenn lòt enfòmasyon ki ka pataje.

Repons OLTSS: Poutèt kote nou ye nan pwosesis apwovizyònman an, MassHealth pa ka pataje plis enfòmasyon pou lemoman. MassHealth ap pataje plis enfòmasyon avèk fanmi yo osito sa posib.

Fanmi CCM yo pataje Arc of Mass jere pwogram Operation House Call (operasyon vizit adomisil). Anpil fanmi CCM akeyi etidyan nan medsin, terapi, swen enfimyè, elatriye e yo founi fòmasyon fasafas nan lekòl grasa pwogram sila. Fanmi vle asire MassHealth konsilte avèk Arc of Mass pou asire pa gen okenn diplikata k ap fèt nan aktivite sansibilizasyon lekòl enfimyè MassHealth.

Repons OLTSS: MassHealth pral reflechi sou kesyon sa a.

Fanmi CCM yo di yo gen enkyetman sou klima bidjetè aktyèl la e koupi nan Medicaid epi ki enpak sa ap gen sou pwogram ki gen alèkile e k ap gen pi devan. Fanmi yo mande pou gen transparans sou sa ki konsène bidjè a pandan l ap dewoule.

Repons OLTSS: Pa gen okenn rediksyon ki prevwa aktyèlman nan sèvis oswa nan tarif MassHealth yo. Direksyon MassHealth toujou ap evalye bidjè a e angaje pou l mentni tarif e sèvis MassHealth jan yo ye alèkile.

Fanmi CCM yo mande: Èske gen pwogrè ki fèt nan eseye jwenn idratasyon entravenez mobil anplas pou manm CCM yo?

Repons OLTSS: Pa gen okenn mwayen pou lemoman pou MassHealth peye pou sèvis idratasyon entravenez mobil. Gen ekip k ap travay pou agrandi “sante entegre mobil” nan MassHealth, ki ta gen ladan l idratasyon entravenez mobil. Sepandan, politik sa a gen plizyè ane anvan li vin anplas. Yon enfimyè ki vin an vizit pou ajans swen adomisil la gendwa bay idratasyon entravenez; sepandan, se pou gen yon preskripsyon pèmanan e li gendwa pa an mezi pou l reponn nan yon sitiyasyon ijan, fòma on-call. Fanmi ki enterese resevwa idratasyon entravenez nan men yon ajans swen adomisil fèt pou yo pale avèk founisè ki okipe plase kòmann e bay referans nan yon ajans swen adomisil ki nan zòn kote fanmi w rete.
Fanmi CCM yo mande: Pouki paran pa ka PCA?

Repons OLTSS: Règleman federal entèdi pou sèten moun PCA yon moun, ki gen ladan l responsab legal.

Fanmi CCM yo mande: Kisa fanmi yo dwe fè si ajan Sèvis imigrasyon ak kontwòl ladwàn (ICE) ta pran yon founisè swen adomisil pandan li lakay youn nan manm yo?

Repons OLTSS: MassHealth pa ka founi konsèy pou sitiyasyon sa yo.
